
Lan-baldintza 
duinen alde
Zubietako erraustegiko langileek 
lan-baldintza duinak exijitzeko 
manifestazioa egin zuten mar-
txoaren 12an. Bi egun lehenago,  
Ekobaleko zuzendaritzarekin 
batu ziren, baina ez zuten akor-
diorik erdietsi. Honenbestez, 
mobilizatzen segitzea erabaki 
dute. Hilaren 24an biltzekoak 
dira berriz ere enpresako zu-
zendaritzarekin. Adostasunik 
ez bada, hilaren 26an protesta 
eguna izango dute.

“Goazen kalera” dinamikaren 
baitako hurrengo ibilaldi osa-
suntsua martxoaren 24an 
egingo da, Zubietan. Bertako 
frontoitik abiatuko da Udalak 
eragile gehiagorekin antola-
turiko dinamika. Amaieran, 
Oinarrizko Lanbide Heziketako 
ikasleek sukaldaturiko hamaike-
takoa dastatu ahalko da.

Zubietan,            
datorren ibilaldi 
osasuntsua 

Arantzazuko 
irteerarako                 
izen-ematea

Atalluko Garbigunea herri-
tarrengana gerturatzea xede 
duen udal zerbitzua Aginagan 
izan da egunotan. Martxoa-
ren 19an Aginagatik Zubie-
tara eramango dute eta han 
izango da astebetez.

Bestalde, errefusa martxoa-
ren 29an bilduko da berriz 
ere.

Garbigune 
mugikorra,            
Zubietara 

1954. urtean jaiotakoak maia-
tzaren 1ean elkartuko dira, 
eguerdiko 14:00etan Atxega 
jatetxean. Izen-ematea hala 
ere, apirilaren 20ra bitarte 
egongo da zabalik. Bi telefono 
zenbaki hauetako batera dei-
tu behar da horretarako:
Joxe Leon: 688 62 06 48.
Arantzazu: 650 02 87 58.

1954. urtekoak 
maiatzaren 1ean 
batuko dira

Apirilaren 2rako antolatu dute, 
Usurbildik Arantzazura oinez 
joateko txangoa. Izena emate-
ko epealdia martxoaren 28ra 
arte finkatu dute. Goizaldeko 
4:00etan ekingo diote ibilaldia-
ri hilaren 2an. Informazio gehia-
go jaso edota izena eman nahi 
duenak deitu dezala 662 039 
829 telefono zenbakira.

"Gure osasuna bermatu!" aldarrikatzen dute, lan-baldintza duinak behin eta berriz galdegitearekin batera. NOAUA

Unai Gaztelumendiren komiki-tira, TOKIKOMeko hainbat hedabideren eskutik.

UGAITZ AGIRRE

IRITZIA

Troia sutan kiskali zen. 
Haren barnean zeudenak 
errauts egin ziren. 

Arimarik ere ez zen geratu 
bertan.

Saroeko markesak harrota-
sunez begiratzen zituen zeru 
goietarako altxatzen ziren su-
garrak. Berriro ere basapiztia 
esnatu zen, eta usurbildarrek 
oroitu zituzten ahaztuak nahi 
zituzten oroitzapenak. Keak 
zeru urdina estali zuen. Kilo-
metroetatik ikus zitekeen, he-
katonbea zirudien. Errautsa 
euriaren pare erori zen herriko 
kaleetan. Inork ez zuen ezertxo 
ere esan. Mutu mantendu zi-
tuzten ahoak, ito egiten zituen 
ikarak desesperazio oihuak. 
Kanpairik ez zen jo hildakoen 
omenez, hiletarik ere ez zen 
egin. Samina barruan eraman 
zuen norberak ahal bezala.

Saroeko jauregian bildu ziren 
goi graduko guztiak. Garaipena 
ospatzekoa zen, baina inork ez 
zuen txintik esaten. Hileta zi-
rudien, aurpegi serioak. Helenak 
ezin izan zuen gehiago, eta 
aitari aurre egin zion: “Munstro 
hutsa zara!”. Markesak ez zion 
erantzun, eguneko emozioak 
borborka zeuzkan alaba txikiak, 
eta normala zela pentsatzen 
zuen. Loaldiaren ondoren, la-
saiago egongo zen. Konbentzi-
tuta zegoen mundua argi iku-
siko zuela denborarekin, men-
pekoek menpeko izaten jarrai-
tu behar zutela, eta horretara-

ko bortxa erabili behar bazen, 
eskuak ezin zuela dar-dar egin.

Afari erdian ihes egin zuen 
alaba txikiak garrasi betean. 
Markesak ez zuen hatzik mu-
gitu. “Pasatuko zaio”, horreta-
ra mugatu zen. Amak atzetik 
jarraitu zuen, halere, eta mahaia-
ren bueltan markesa eta Kata-
lina geratu ziren, isilik. Ardoa 
edaten ari ziren biak ala biak, 
garaipenaren zaporea dastatzen 
ari ziren. Begirada konplizeak 
gurutzatu zituzten: biek zekiten 
ondo egin zutela. Bakoitzaren 
posizioa are sendotuago gera-
tu zen. Markesak herritarrek 
berriro ere beldurra izatea lor-
tu zuen eta Katalinak familiako 
oinordetza esku-eskura zeukan. 
Bazekien aitak maitasun bere-
zia ziola Helena txikiari, baina 
inondik inora ez zion titulua 
emango. Ahulegia zen horre-
lako titulua eramateko. Norbait 
hotza, kalkulatzailea behar zuen, 
enbor bereko ezpala, eta Kata-
lina horixe zen, aitarena baino 
hoztasun handiagoa zuen ema-
kumea. Senargaiaz ederki li-
bratu zen, gainera. Hura ere 
sugarrek kiskali zuten. “Suare-
kin jolasteko sua ezagutu behar 
da”, esaldiak eman zion amaie-
ra hari buruzko hitz trukeari.

“Bertsoak jartzeko eskatu 
beharko diozu norbaiti, aita”, 
jarraitu zuen Katalinak. “Troia-
ko gerraz idatzi egin behar da 
inork ez dezan ahaztu herri 
honetan nork agintzen duen 

eta zer gertatzen zaien aurre 
egin nahi digutenei”. Gustatu 
zitzaion ideia markesari. Antzi-
nako heroien pareko ikusten 
zuen bere burua, eta hala ikusi 
behar zuten gainontzekoek ere. 
Biharamunarekin jarriko zen 
horretan. Nekeak eta emozioak 
jota zeukaten, eta atseden har-
tzera erretiratu zen. “Helena-
rekin hitz egitera zoaz, ezta?” 
Buruarekin ezetz egin zion 
alabari. “Handitzen denean 
ulertuko du”. Horixe esan on-
doren utzi zuen jangela.

Korridorean aurrera, alaba 
txikiaren gelako atea erdi ire-
kita nabaritu zuen. Argia piz-
tuta zegoen, eta neskatoa mu-
kiak zerizkiola nabari zuen. Ate 
ertzean pixka bat geratu bazen 
ere, aurrera jarraitu zuen. “Han-
ditzen denean ulertuko du”, 
errepikatu zion bere buruari. 
Logelara joan zen, lotarakoak 
jantzi eta izara artean bildu 
zen garaipen zaporea ezpai-
netan.

Biharamunean aieneka ze-
goen mundu guztia. Iskanbila 
haren erdian zerbait ulertzen 
saiatu zen Katalina, baina zer-
bitzariak shock egoeran zeuden. 
“Baina zer gertatu da horrela 
esnatzeko?” Familiako sakris-
tauak eman zion berria hitz 
bakoitzeko aitaren egiten zuen 
bitartean. Markesa hilda zegoen 
ohean eta Helena alaba txikia-
ren arrastorik ez zegoen jau-
regi guztian.

Zeruak eta lurrak (17)

USURBILGO KASEKO KIDEAK

IRITZIA

Hurrengo afari 
solidarioa, 
martxoaren 24an
Hilabete honetan ere usur-
bildarrok Donostiako Kale 
Afari  Sol idarioak (KAS) 
proiektuan geure aletxoa 
jarriko dugu. Martxoaren 
24an, datorren asteartean, 
beste afari bat prestatuko 
dugu!

Oraingo honetan ere ez 
dugu janari-bilketarik egi-
teko beharrik, urte amaiera 
aldera jasotako guztiari es-
ker. Aupa zuek, Usurbil!

Proiektuan parte hartu nahi 
izanez gero, idatzi edo dei-
tu telefono zenbaki honeta-
ra: 688 85 08 24. 

Usurbilgo KASeko kideak.

Gure Pakea jubilatuen elkar-
teko kideak  bulego lanak 
egingo dituen bolondres 
baten bila dabiltza. Ordena-
gailua erabiltzen jakitea ga-
rrantzitsutzat jotzen dute. 

Prestutasuna duten bolon-
dresak Gure Pakea elkarteak 
Artzabalen duen bulegora 
gerturatu daitezke goizetan, 
10:00-12:00 artean. 

Interesdunei bertan azal-
duko zaizkie egin beharre-
koak. 

Gure Pakea 
elkartea,  
laguntzaile bila

Gerra aurretik, Orion, 
Tapatxulos etxeko semea 
hor ari da dotrinan, ko-
munio handia presta-
tzen. 
-Apaizak: Aita Jaungoikoa 
al da?

-Mutilkozkorrak tinko: Ez 
jauna!
-Apaizak: Zer da, ba, or-
duan?
-Mutikoak: Igeltseroa!

Aita, Jainkoa 

Horra gure Patxi bere ai-
taren "doscaballosarekin" 
Kalexarreko bidean. Ugar-
teko aldapan gora abia-
tzerakoan, Sebastian 
auzokidea oinez doala 
ikusi du. Gelditu eta ko-

txera sartzeko gonbitea 
egin dio.

Sebastianek: Hor? Hor 
joan baino, nahiago diat 
oinez joan.

Atea itxi eta... adio Pelaio! 
bakoitza bere bidetik.

2 CV nahikoa ez (1975)

'Xelebrekeriak', Arantxa Manterolak bildutakoak

Gorakada txikia, 
langabetu 
kopuruan 

Estatuko Enplegu Zerbitzuak 
urtarrilean baino bost langa-
betu gehiago zenbatu ditu 
Usurbilen otsailean, guztira 
209 (205 urtarrilean). Aldiz, 
murriztu egin da lanik gabeko 
herritar kopurua eskualdean 
eta herrialdean. Beterri Bu-
runtzan urtarrilean baino 
(2.930) 23 langabetu gutxiago 
zeudela jakinarazi du otsailean 
(2.907). Joera bera izan da Gi-
puzkoan ere.

Usurbilgo datuetara itzulita, 
adinaren ikuspegitik, langa-
betu gehienak 204tik 118, 45 
urtetik gorakoen artean zeuden 
joan den hilabetean. Bestalde, 
gizonezkoen artean handitu 
da langabetu kopurua; 91 ziren 
urtarrilean, 98 otsailean. Aldiz, 
murriztu egin da emakumez-
koen artean; 113 ziren urta-
rrilean, 111 otsailean. Oraingo 
honetan, paretsu, gizonezko 
(93-98) adina emakumezko 
(97-102) kontratatu ziren otsai-
lean. Guztira, 197 kontratu 
erregistratu ziren udalerri 
Usurbilen.

“Lanaren Zentzua”
Lurraldeko enpresen lehia-
kortasuna indartzeko eta 
talentua erdigunean jartzea 
du helburu, Beterri Buruntza 
mankomunitateak Gipuz-
koako Foru Aldundiaren ba-
besarekin abiarazitako egi-
tasmo horrek. “Programa 

honen bidez, enpresei lagun-
tza eskaintzen zaie beren 
lantaldeen ongizatea eta kon-
promisoa indartzeko, emaitza 
jasangarriagoak eta lehiako-
rragoak lortzeko”. Izena ema-
teko bideok dituzte interes-
dunek: enpresa@beterribu-
runtza.eus / 943 24 45 23.

“Parekatu”
Mankomunitatetik jakina-
razi dutenez, bestalde, hile-
ro “Parekatu” izeneko doa-
ko formakuntza saioak ema-
ten segiko dute azarora arte. 

Martxokoa, Usurbilen egin-
go da, hilaren 31n, 10:00-
12:00 artean Potxoenean. 
Atzerriko ikasketa eta pres-
takuntza ibilbideak homo-
logatzea dute xede saio ho-
riek. Prozesu horiei buruzko 
informazioa eta orientazioa 
eskainiko da bi orduko jar-
dunaldi presentzialean. 

Bestela, aukeran ere es-
kainiko dute 30 minutuko 
banakako aholkularitza zer-
bitzua. Formazioa, “Bete-
rri-Buruntzako udalerrietan 
bizi diren eta atzerrian ikas-
ketak egin dituzten pertso-
nentzat dago zuzenduta 
(jatorriz atzerritarrak izan 
ala ez)”. 

Izena forms.gle/e49qN-
CeFvX78ffpn7 estekaren 
bidez eman daiteke. Intere-
sa izan baina Potxoeneko 
saiora joan ezin dutenak 
enplegua@beterriburuntza.
eus helbidean jar daitezke 
hartuemanetan antolatzai-
leekin.

"Parekatu" programak atzerriko ikasketak homologatzea du helburu. 

Bi egitasmo martxan 
Beterri Buruntzatik
‘Parekatu’ programak atzerriko ikasketa zein prestakuntza 
ibilbideak homologatzea du helburu. ‘Lanaren Zentzua’ 
izenekoak aldiz, enpresen lehiakortasuna indartzeko eta 
talentua erdigunean jartzea du helburu.

46. edizioko kanporaketa 
saioetako bat Usurbilen jo-
katuko da, martxoaren 27an, 
arratsaldeko 19:00etan Aitza-
gan. Udalerri honetakoa izan-
go da Legazpikoarekin bate-
ra, hilaren 18an Altzon eta 
Oñatin egitekoak diren fase 
honetako azken saioa. Gipuz-
koako Bertsozale Elkarteak 
eta Ikastolen Elkarteak anto-
laturiko txapelketako finala, 
apirilaren 24an jokatuko da 
Azpeitian.
Otsailaren 8ra arte eman ze-
zaketen izena, ekimenean 
parte hartu ahalko duten 14-
18 urte arteko gazteek. Aitza-
gako saioan, honako lanak 
egin beharko dituzte parte 
hartzaileek:
• Hasierako agurra (nahi den 
neurrian).

• 4 oinak emanda, 8ko txikian 
bertso bat.
• Binaka/hirunaka, gaia eman-
da, 8ko txikian bina bertso.
• Binaka/hirunaka, gaia eman-
da 3na kopla.
• Bakarka: punturi erantzun 
bat eta gaia emanda bertso 
bat (gehienez 5 puntuko neu-
rrian).
• Bukaerako agurra (nahi den 
neurrian).

Martxoaren 27an, Aitzaga elkartean 
jokatuko da kanporaketetako bat.

Gipuzkoako Eskolarteko 
saio bat, Aitzagan

UEMAk bi txanda antolatu 
ditu; lehenengoa, ekainaren 
23tik uztailaren 1era eta biga-
rrena, uztailaren 3tik 11ra. 
2008 eta 2011 urte artean jaio-
tako gazteek izango dute par-
te hartzeko aukera. 

Aurten, Bizkaian barrena 
egingo da Salto! udalekua; 
Markina-Xemeinen hasi eta, 
Aulesti eta Berriatua zeharka-
tu ondoren, Ondarroara iri-
tsiko dira gazteak. Udalerrion 
arteko bidea oinez egingo dute 
parte hartzaileek. Herri bakoi-
tzean bi gau igaroko dituzte. 

Gazteak saretzeko xedez
UEMA-ren arabera, "hezkun-
tza arautuaren mugetatik 
kanpo, gazteen aisialdian ere 
eragin" nahi dute ekimen ho-
nekin. "Aisialdiarekin eta eus-
kal kulturarekin lotutako egi-
tarau erakargarriarekin, gaz-
teak sentsibilizatzea eta sare-
tzea lortu nahi da udaleku 
hauekin", UEMA-ren esanetan.

Izen-ematea eta informazio 
gehiagorako:
943 816 699
administrazioa@uema.eus

UEMAren udaleku 
ibiltariak

IMANOL UBEDA 
"Apurka-apurka uda gero eta 
gertuago dugu eta, honekin 
batera, kanpaldia. Horregatik, 
orain gutxi 2026 kanpaldirako 
datak argitaratu ditugu". Ohar 
hau Ziortza gazte elkarteak  
bidali zigun aurreko astean, 
kanpaldirako izen-ematearen 
inguruko informazioarekin 
batera. 

Hiru txanda aurreikusi di-
tuzte. DBH3-4koak izango dira 
lehenak joaten, uztailaren 7an. 
DBH2koak ondoren, uztaila-
ren 16tik 23ra luzatuko den 
egonaldian. Eta DBH1ekoen 
txanda izango da azkena. Hiru 
txanden xehetasunak hauek 
dituzue:

2026ko kanpaldia, datak:
• DBH3-4: uztailak 7-16.
• DBH2: uztailak 16-23.
• DBH1: uztailak 23-30.

Izen-ematea:
Nola eman behar da izena? 
Aurre izen-emateko galdetegia 
betez. Galdetegia eskuragarri 
egongo da modu honetara:
• Ziortza Gazte Elkartearen 
sare sozialetan (esteka balia-
tuz edo QR kodea irakurrita).
• ziortzakanpaldia@gmail.
com helbidera idatzita haiekin 
harremanetan jarriz.

Ohar garrantzitsu hau ere 
kontuan hartu behar da, 
izen-emateari dagokionez. 
"Hau aurre izen-emate bat da 
eta, beraz, ez da izen-emate 
ofiziala; soilik kalkulu bat egi-
teko balio du", Ziortzatik adi-
tzera eman dutenez. "Dena 
den, izen-emate ofiziala soilik 
galdetegi hau bete dutenek 
egin ahal izango dute".

Epea: 
• Martxoaren 11tik 22ra arte.

Galdetegi bat bete behar da. QR kodearekin iritsiko zara galdetegira.

Ixtear da Ziortzako 
udako kanpaldiko 
izen-ematea
Martxoaren 22an itxiko da epea. "Soilik galdetegia betetzen 
dutenek egin ahal izango dute izen-emate ofiziala".

Orburutxo eta 
Zainzuriñe, 
Korrikako lagun 
berriak  /  10

Korrikaren          
bueltan ekitaldi 
ugari iragarrita 
daude  / 11

NOAUA

“IKA IKA IKA, HEMEN DATOR KORRIKA”
Martxoaren 25eko eguerdian Zubietatik sartuko da Korrika, eta erdigunea zeharkatu eta gero, Mapil aldetik segiko du  / 09

Etumeta AEK 
euskaltegiaren 
literatura lehiaketa 
martxan da  / 14

Imanol Epelde: 
"Usurbilgoa           
plaza berezia da 
niretzat" / 16



ARITZ LASARTE
2.175 kilometro, 3.436 leku-
ko-hartze (inoizko gehienak 
antolatzaileen esanetan) izan-
go dira, martxoaren 19an Zu-
beroako Atharratzen hasi eta 
hilaren 29an Bilbon helmu-
garatu arte. Une hunkigarri 
bat baino gehiago iragarri ditu 
AEKk abiatzear den 24. Korri-
kara begira, Errigoraren, Kon-
tseiluaren, Palestinaren edo-
ta Teresa del Valle antropolo-
goaren aldeko kilometroetan, 
baita Korrikaren "ahizpen" 
parte hartzea ere; Okzitaniako 
La Passemek Atharratzen, edo 
Bretainiako Ar Redadeg-ek 
Errezilen bat egingo dute ai-
patu ekimenarekin. 

"Euskara gara" izango du 
aldarri aurtengo edizioak, 
lehenengo Korrikaren 45. ur-
temugako "ez gara folklore, 
euskara gara" leloaren oroi-

garri izango dena. Euskararen 
ezagutza unibertsala, helduen 
euskalduntzea eta "hizkun-
tza-politika eta erreminta 
ausart eta sendoen premia" 
lehen lerroan jarri nahi dute 
Korrika honen bidez. 

Oraingo honetan, Errigora 
omenduko dute, "euskaratik, 
euskararentzat eta euskaraz" 
egiten ari den lanagatik eta 
"Nafarroan, euskara ofiziala 
ez den eremuetan, euskaldun-
tzean egiten duen esfortzua 
aintzatzeko".

Korrikak badu abestia, "Xi-
berutikan Mendebaldera" 
izenekoa, Pello Reparazek 
sortua eta Maixux Zugarra-
murdi eta Erramun Martiko-
renarekin batera egina, bideo-
klipa baita eta koreografia ere 
bai, korrika.eus atarian ikus 
dezakezue, gainerako xeheta-
sunekin batera.

Zuzenean
Aurreko edizioen antzera, 24 
orduz euskararen aldeko las-
terketa zuzenean noiznahi 

jarraitzeko aukera eskainiko 
dute Youtube bidez. Noaua.
eus atarian zuzeneko emisio 
horrekin bat egingo dugu Ko-
rrikak iraun artean. 

Horrez gain, ezin gomenda-
garriagoa izango zaizue Ko-
rrikaren aplikazioa eskuratzea. 
Izan ere, bertan beharrezko 
informazio osoa jasoko duzue; 
"albisteak, azken uneko be-
rriak, ibilbidea, mapa, leku-
ko-hartzeen bilatzailea, zuze-
nekoa, bideo-kronikak, Korri-
karen unean uneko kokapena... 
eta doan!", antolatzaileek 
nabarmendu duten moduan. 
Korrika Laguntzaile direnek 
gune pribatua izango dute 
bertan, txartel pribatua izate-
ko aukerarekin eta astero egin 
ohi dituzten zozketen jakina-
razpenekin. 

Korrika Laguntzaile izan 
zaitezke Korrikari 15 euroko 
ekarpena eginda. Trukean 
edizioko pina eta txartel bir-
tuala jasotzen dira eta hainbat 
abantaila; asteroko zozketak, 
deskontuak AEKren ikastaroe-
tan esaterako... Horrekin ba-
tera, Korrikaren materiala 
eskuratzeko aukera duzue 
oraindik online bidezko den-
dan, korrika.eus atarian. Eros-
keten azken eguna martxoaren 
23a izango dela berri eman du 
AEKk. 

Euskaltegi eta gau-eskoletara
Korrikaren bidez jasotako la-
guntza Euskal Herri osoko 
gau-eskolak eta euskaltegiak 
laguntzera bideratuko dute. 
Izan ere, "tamalez, bide luzea 
dugu aurretik, eta adminis-
trazioei dagokienez, esan behar 
dugu euskaltegi eta gau-esko-
lei bideratzen dizkieten balia-
bideak ez direla nahikoak 
oraindik ere".

Hunkitzera eta parte hartze-
ra deitu gaitu AEKk Korrika 
egunetan eta lasterketa igaro 
ostean ere, "egunero, euskara 
gararen aldarria kontuan har-
tuta, euskararen eta euskal 
komunitatearen alde egitera". 
Izan ere, "euskararen etorki-
zuna jokoan dago, eta guztion 
esku dago eragitea". 

24. Korrikaren antolatzaileak, edizio hau aurkezteko eginiko agerraldian.

Zuberoatik 
mendebaldera, Korrika
Bi urtean behin, zirrara eta emozio handiz biziarazten gaituen Korrika hemen da. Martxoaren 
19tik 29ra etenik ez duen lasterketa batean murgilduko da Euskal Herria, baita Usurbil ere. 
AEK-k prest du guztia, badatorren lasterketarako.

"EUSKARAREN 
ETORKIZUNA 
JOKOAN DAGO         
ETA GUZTION         
ESKU DAGO 
ERAGITEA"

"KORRIKAREN 
EMISIOA EGUNERO 
ESKAINIKO DUGU 
ZUZENEAN        
NOAUA.EUS 
WEBGUNEAN"

ARITZ LASARTE
Aurreko bi edizioetan, gure ar-
tetik afalostean edo goizaldean 
igaro ostean, 2019. urteaz ge-
roztik lehen aldiz, egun-argiz 
helduko da 24. Korrika udalerri 
honetara, duela bi urteko no-
ranzko berean, gainera. 13:30ak 
pasatxoan izango da, Zubieta-
ko hipodromoko zubian har-
tuko du lekukoa udalerri honek, 
lasartearren eskutik. Hortik, 
Aginagako Mapilen oriotarrek 
hartu arte, hamaika kilometro-
ko ibilbidea osatuko du euska-
raren aldeko lasterketa erral-
doienak gure artean. 

Kilometro aldaketa bakoi-
tzean izango da lekuko alda-
keta eta mila metroko distan-
tzia horren baitan, kasu ba-
tzuetan eragile bakar batek 
eramango du, barruan mezu 
sekretua garraiatuko duen eus-
karri preziatua; beste zenbait 

kasuetan, bi edo hiru eragileek 
partekatuko dute une zirrara-
garri eta ahaztezin hori. 

Erakundeak, ikastetxeak, 
herri eragile eta elkarte hain-
batek bereganatu du ibilbi-
dearen zatitxo bat eta horren 
bidez, ekimena eta AEK diruz 
lagunduko dute; horien artean 
izango da baita ere NOAUA! 
Kultur Elkartea.

Ibilbideari dagokionean, 
aldaketa esanguratsurik ez. 
Udalerri hau zeharkatuko duen 
Korrika, aipatu moduan, Zu-

bietako hipodromoko zubitik 
barrena sartuko da. Zubieta 
eta Santuenea zeharkatuko 
ditu. Atallutik Bizkarrera igo 
eta handik sartuko da Kale 
Nagusian. Aliprox saltoki pa-
rean, Belmonte kaletik gora 
Kalezarko erdigunea zehar-
katuko du Egurtzegi igaro arte. 
Handik behera, Ugartondoko 
auzune berria inguratu eta 
Puntapax kaletik barrena he-
rri erdigunean sartuko da be-
rriz. BM saltoki parean lekuko 
aldaketa egin eta handik behe-

ra, Bordaberri eta Errekatxiki 
kaleetara joko du, berriz Aliprox 
pareko biribilgunea inguratu 
eta Kale Nagusira sartu arte. 
Handik, N634 errepide parean 
sartuko da gero Atxegalde pa-
rean. Errepide horretatik irten 
gabe segiko du Aginaga zehar-
katu eta lekuko preziatua orio-
tarren esku utzi arte. 

Segidan dituzue, nortzuk 
hartuko duten lekukoa, noiz 
eta nondik noraino. Etumeta 
AEK euskaltegiak helarazitako 
informazioa duzue. Herria 
zain jada, Korrika heltzeko.

 

Lekuko hartzeak

• 13:37 1783. km, Zubietako 
hipodromoko zubian: Ikaslan, 
Zubietako Lanbide Eskola.
• 13:44 1784. km, Zubieta Lan-
bide Eskola parean: Zubieta-
ko Eskola, Zubietako Herri 
Batzarra.
• 13:50 1785. km, Zubietako 
Learritza 23an: Akaba, Fagor 
Ederlan.
• 13:57 1786. km, Amiri: Azta-
rrika Gazte Asanblada, Kolore 
Guztiak elkartea, Santuenea 
K.E.
• 14:03 1787. km, Santuenea-
ko zubia igaro ostean: Usur-
bilgo Udala.
• 14:10 1788. km, Belmonte 
kale hasieran: Orbeldi D.T., 
Zumarte Musika Eskola, Uda-
rregi ikastola.
• 14:17 1789. km, Puntapax 
kalea, BM saltoki parean: Uda-
rregiko LH 6ko ikasleak.
• 14:23 1790. km, N634 erre-
pidean, Atxegaldeko autobus 
geltokian: Elhuyar, NOAUA! 
K.E., Ta Puntu kooperatiba.
• 14:29 1791. km, N634 erre-
pidean, Lasao etxe parean: 
Usurbilgo EHBildu, Fagor 
Automation.
• 14:36 1792. km, N634 erre-
pidean, Aginagako Galardin: 
Aginagako eskola, Arrate ju-
bilatu eta pentsiodunen el-
kartea.
• 14:41 1793. km, N634 erre-
pidean, Aginagako sarreran: 
Aginagako jai batzordea, Bi-
zimaña Herri Kooperatiba.

2024ko Korrikak Puntapax kalea zeharkatu zuen unea.

24 lekuko hartze, 11 
kilometrotan
Hamaika kilometro eta lekuko hartze gehiago izango dira gure artera badatorren Korrikan; 24 
erakunde, eragile edota elkarteek eramango dute euskarri preziatua hilaren 25ean, Zubietako 
hipodromoan hasi eta Aginagako Mapileraino lasterketak gurean egingo duen ibilbidean.

"HERRIKO TALDE 
ZEIN ERAGILE 
EZBERDINEK 
ERAMANGO DUTE 
KORRIKAREN 
LEKUKOA"

"2019. URTEAZ 
GEROZTIK             
LEHEN ALDIZ, 
EGUN-ARGIZ 
HELDUKO DA              
KORRIKA"

ARITZ LASARTE
Bidelagun berriak izango ditu 
martxoaren 19an Zuberoako 
Atharratzen hasi, hilaren 
25ean Usurbildik igaro eta 
hilaren 29an Bizkaiko hiribu-
ru Bilbon helmugaratuko den 
24. Korrikak; Orburutxo eta 
Zainzuriñe, Errigorako kideak 
hain zuzen.

Argazkian dituzue biak. Tu-
terako Orburutxo batetik, eta 
zainzurien lurretakoa den 
Leringo Zainzuriñe, bestetik. 

Biek ala biek jakinarazi du-
tenez, "Errigoran parte hartzen 
dugu, auzolanean aritzea oso 
gustuko dugulako eta haren 
bidez, Euskal Herri osoko la-
gun pila bat egiten ditugula-
ko". 

"Joko bat proposatzera gatoz"
24. Korrikan, hamaika egunez 
Euskal Herri luze zabalean 
egingo da euskararen aldeko 
lasterketa. Korrikara begira 
hain zuzen, "erronka bat jarri 
digute", jakinarazi dute Or-
burutxok eta Zainzuriñek. 
"Korrika badator, eta Errigo-
rari leku berezi bat eman nahi 

izan digute aurtengo edizioan", 
azaldu dute. Korrikaren 24. 
edizioko omendua izango da. 
Testuinguru horretan, "joko 
bat proposatzera gatoz". Guz-
tiok izan gaitezke parte har-
tzaile. Adi; "gu biok egunero 
aterako gara Korrikara, baina 
sorpresa izango da, zein kilo-
metroan aterako garen". 

Horretara gonbidatu gaituz-
te, zein kilometroan aterako 
diren asmatzera. Asmatzaileen 
artean, Korrikak iraun artean, 
egunero, "sari bikainen zoz-
ketak" egingo dituztela iraga-
rri dute.

Bat egiteko deialdi bikoitza
Lehiaketan parte hartzeko egin 
beharrekoa ere zehaztu dute 
dagoeneko. "Korrikaren apli-
kazioan sartu eta bideo kro-
niketara jo gu aurkitzera". Egun 
bakoitzean zein kilometrotan 
atera diren jakitean, gaueko 
22:00etan hasi eta biharamu-
neko goizeko 10:00ak baino 
lehen, errigora.eus atarian 
sartu beharko da. Bertan,  "ki-
lometroaren zenbakia eta zure 
datuak sartuta irabazle izan 
zaitezke".

Erronka horretan parte har-
tzeko gonbita egin dute Or-
burutxok eta Zainzuriñek. 
"Egin bat gurekin eta batez 
ere, egin bat Korrikarekin! 
Agerren eremuan ere euskara 
gara".

Korrikaren aplikazioa jaitsi 
nahiz Errigorari buruzko in-
formazio gehiago jasotzeko 
atariotara jo dezakezue:
• korrika.eus
• errigora.eus

Errigorako eskaera 
egiteko azken egunak

Nafarroa erdialdean eta he-
goaldean ekoitzitako produk-
tuak eskuratzearen truke, 
irabazien laurdena zonalde 
hartako euskalgintzara bide-
ratuko da beste behin. Orain-
go honetan, oliba-olio birjina 
estra, kontserbak, arroza, 
pasta, lekaleak eta ardo loteak 
euskaraz etiketatuta eta ekoiz-
learen jatorriko prezioan ero-
si ahalko dituzue. Eskabideak, 
ohi bezala, NOAUA! Kultur 
Elkartean nahiz errigora.eus 
bidez egin ahalko dituzue. 
Maiatzaren 8an eta 9an bana-
tuko ditu kultur elkarte honek, 
iaz bezala, Udarregi ikastola-
ko erdiko aretoan. 

"Asmatu Korrikako zein kilometrotan atera diren Orburutxo eta Zainzuriñe, eta irabazi sari bikainak egunero".

Orburutxo eta 
Zainzuriñe, Korrikako 
protagonista berriak 
Aurten, Korrikak Errigora omentzea erabaki du, eta leku berezia emango dio edizio honetan. 
Horretarako, Errigorak bi ordezkari bidaliko ditu ibilbide osoan zehar, euskararen, 
elikadura-burujabetzaren eta auzolanaren aldeko aldarria zabaldu dezaten Euskal Herri 
luze-zabalean: Orburutxo eta Zainzuriñe.

"EGUNERO,             
ZEIN KILOMETROAN 
EGINGO DUTEN 
KORRIKA           
ASMATU             
BEHAR DUZUE"

"ORBURUTXO 
TUTERAKOA DA. 
ZAINZURIÑE 
BERRIZ, LERINGOA, 
ZAINZURIEN 
LURRALDEKOA"

"Kukua entzun al duzue? 
Txepetxaren kabirik ikusi? 
Primaderako liliak azaldu 
al dira zure inguruan? Eta 
odola borborka jartzen hasi 
al zaizu? Zatoz gurekin Uda-
berriari ongietorria emate-
ra kantuz!". Hortxe Usur-
bilgo Kantu Taldekoek he-
rritarrei luzatu dieten deial-
dia. Martxoaren 28ko saioan, 
euskara bultzatzen duten 
kantetan erreparatuko du-
tela azaldu dute. 

"Korrikaren bueltan izango 
garenez, gure taldeak ere bere 
ekarpena egingo du martxo-

ko kantujira honetan, bere-
ziki euskara bultzatzen di-
tuzten kantak aukeratuz eta 
abestuz".

Bestelakoak ere hartuko 
dituzte gogoan datorren as-
teko hitzorduan: "halaber, 
gure kantu-zerrendan ere 
keinutxo bat egingo diegu 
Palestinari eta une hauetan 
gerra eta bortizkeria bide-
gabea pairatzen ari diren 
herriei".

Martxoaren 28an larunba-
tarekin, "eguerdiko 12:00etan 
Mikel Laboa plazatik abia-
tuko gara. Animatu".

Martxoak 28, larunbata
12:00 Korrikari eskainitako 
kantu-jira izango da mar-
txokoa. Ohi bezala, Mikel 

Laboa plazatik abiatuko        
dira. 
Antolatzailea: Usurbilgo 
Euskal Kantu Taldea.

Euskararen aldeko abestietan 
erreparatuko du Kantu Taldeak

Martxoaren 28an, eguerdiko 12:00etan abiatuko dira Mikel Laboa plazatik. 

Martxoak 19, osteguna
24. Korrikaren hasiera festara 
joateko autobus zerbitzua:
Abiatzeko ordua: 08:00etan 
Usurbilen, 8:15ean Lasar-
te-Orian.
Itzulerako ordua: 17:30etan 
Atharratzetik abiatu.
Izen-ematea: martxoaren 13ra 
arte.
Antolatzaileak: Usurbilgo 
Etumeta AEK eta Lasarte-Oria-
ko Muntteri AEK euskaltegiak.
 
Martxoak 24, asteartea
Bazkalostean, Korrika Txikia 
Udarregi ikastolan.
 
Martxoak 25, asteazkena
Egun osoan zehar, Udarregin 
Korrika Festa.
13:37-14:47 24. Korrika Usur-
bildik.
Hasiera: Zubietako hipodro-
moko zubia (1784. kilometroa).

Amaiera: Aginagako Mapil 
ingurua (1.794 kilometroa).
Distantzia: 11 kilometro.
17:00 Frontoian txokolatea 
eta bizkotxoak.
Arratsaldean, Korrika Txikia 
Zubietan.
 
Martxoak 26, osteguna
19:00 Imanol Epelderen "Zer-
bait sartu zait begian" Sutegin.
Zehaztasunak: "Zerbait sartu 
zait begian spoken word-a, 
musika elektronikoa eta irudiak 
uztartzen dituen performan-
ce garaikidea da. Umorez eta 
irmotasunez, garai hauek kan-
tatzera eta kontatzera datorren 
jendaurrekoa da".
Sarrerak: 6 eurotan aldez au-
rretik, usurbilkultura.eus pla-
taforman.
Antolatzaileak: Usurbilgo 
Korrika Batzordea eta Usur-
bilgo Udala.

Martxoak 28, larunbata
12:00 Korrikari eskainitako 
kantu-jira, Mikel Laboa pla-
zatik abiatuta.
Antolatzailea: Usurbilgo Eus-
kal Kantu Taldea.

Martxoak 29, igandea
18:00 23. Laburbira Sutegin. 
Laburbira, euskaraz sortu eta 
ekoitzitako film-laburren zir-
kuitoa da.
Antolatzailea: NOAUA! K.E.

Aginagan, Korrika Txiki ospatu zuteneko irudia, artxibokoa.

Korrikaren bueltan 
ekitaldi ugari 
iragarrita daude
Korrika gure artera iritsi aurretik, Korrika egunean bertan, eta 
Korrika igaro eta gero. Deialdi ugari egin dira egunotarako.

ARITZ LASARTE
Kolore Guztiak elkarteko kide 
laguntza espezializatuko pro-
grama arduradun Maite Huer-
tarekin eta elkartearen pisue-
tako batean gizarte hezitzaile 
lanetan diharduen Ander 
Manterolarekin bildu da he-
dabide hau.

 
Egoitza Donostian izanda, nola-
tan hartuko duzue lekukoa Usur-
bilen?
Maite Huerta: Egia esan, egoi-
tza Donostian izan arren, Gi-
puzkoa osoan ditugu pisuak 
eta erabiltzaileak herrialde osoan 
bizi dira. Lekukoa Usurbilen 
hartzea berezia izango da. Lehen 
harrera pisua Txikierdin ireki 
genuen 2009. urtean. 

Korrikaren lekukoa eramango 
duzuen lehen aldia da?
Ander Manterola: Ez, bigarren 
aldia. Duela bi urte hartu ge-
nuen Mendaron, han beste 
pisu bat dugu. Oso polita izan 
zen, gazteentzat eta profesio-
nalontzat. Azkenean, erabil-
tzaileak euskarara hurbiltzea, 
euskara gure herrian bizirik 

dagoen hizkuntza dela ikusa-
raztea ahalbidetu zuen. Izan 
ere, gure esparruan, erdara 
asko erabiltzen da. Mendaro-
ko esperientziaren ondotik 
animatu gara aurten berriz 
parte hartzera.
M.H.: Sektore oso erdaldune-
tik gatoz. 2007. urtean sortu-
takoan pentsaezina zen, urte 

batzuetatik hona euskararen 
inguruan nola lan egingo ge-
nuen irudikatzea eta euskara 
nola gerturatzen ari garen 
erabiltzaileei. Euskaraldiaren 
lehen edizioarekin hasi ginen 
aldatzen. Lantaldean euskal-
dun zahar piloa ginen, baina 
gure artean bilerak erdaraz 
egiten genituen, tartean, te-
lefonoa erdaraz hartu ere bai. 
Euskaraldiaren ondorioz, eus-
kara gure jardunean txertatzen 
hasi ginen. Ordutik hona, au-
rrerapauso asko ikusi ditut 
gure elkartean, kontzientzia 
asko areagotu da. Egiten ari 
garen lanaren ondorioz, Eus-
ko Jaurlaritzaren Harrobi di-
ploma eskuratua dugu. Espa-
rru sozioekonomikoan eus-
kararen erabilera, kudeaketa 
eta konpromisoa aitortzen 
ditu. Oraindik, halere, lan asko 
dago egiteke, erabiltzaileen 
aldetik.

 
Erronka handiena hor egongo da 
ezta?
A.M.: Erabiltzaileena bada 
erronka handiena, baina bada 
ere zaila. Etortzen diren une-
tik erdara hutsean egiten zaie, 
lehen harrera erdaraz egiten 
zaie, lehen hizkuntza ikasi 
behar dutena erdara da. 

 
Harrera hori nola euskaldundu, 
hortxe bidea.
A.M.: Sistema bera dago per-
tsona hauek artatzen dituen 
unetik erdarara bideratua. 
Gure artera heldutakoa erda-
rara hurbilduko da lehenbizi.
M.H.: Guk gehienbat artatzen 
ditugun pertsonak migranteak 
dira. Normalki, bertako egoe-
ra sozioekonomikoaz eta po-
litikoaz gutxi dakite. Hemen 
finkatu eta argi izandakoan, 
Euskal Herrian bizitza egin 
nahi dutela, agian, orduan 
eman daiteke ikuspegi alda-
keta. 
A.M.: Gure artera datozen 
gehienek ez dute Euskal He-
rriaren existentziaren berri, 
Donostia Espainiarekin lotzen 
dute. Baina haientzat eskubi-
de bat da hori jakitea. Herri 
honen existentziak, hemen 

Maite Huerta eta Ander Manterola, Kolore Guztiak elkarteko langileak, Donostiako Amara auzoko egoitza atarian.

"Lekukoa Usurbilen 
hartzea berezia izango 
da guretzat"
MAITE HUERTA ETA ANDER MANTEROLA KOLORE GUZTIAK ELKARTEKO KIDEAK

Lekuko hartze berririk izango da badatorkigun 24. Korrikan. Kolore Guztiak kulturarteko elkarteak 
eramango du euskarri preziatua Zubietatik Santueneara hilaren 25ean. Egoera zaurgarrian diren 
gazteak gizarteratzeko lanean dihardute.

"ETORTZEN DIREN 
UNETIK ERDARA 
HUTSEAN EGITEN 
ZAIE, LEHEN 
HARRERA ERDARAZ 
EGITEN ZAIE"

"LEKUKO HARTZE 
BEREZIA IZANGO 
DA. LEHEN 
HARRERA PISUA 
TXIKIERDIN IREKI 
GENUEN"



hizkuntza ofizial bat ba-
dela ikusarazteak eraman 
gaitu Korrikan parte hartzera.

 
Zeintzuk dira zuen lan-ildoak?
M.H.: Kolore Guztiak 2007. 
urtean sortutako elkarte bat 
da. Garai hartan, adin txikiko 
etorkinen booma izan zen. 
Haientzako egoitza gutxi zeu-
den eta zeudenak gainezka 
eginda. Garai hartan kontura-
tu ginen gizarte hezitzaile tal-
de bat, 18 urte betetzean ez 
zegoela jarraipen lana egiteko 
baliabide nahikorik. Orduan, 
Gurutze Gorriak soilik artatzen 
zituen. Ezinegon horretatik 
hasi ginen biltzen, eztabaida-
tzen. Foru Aldundiak ere ikusi 
zuen ezin zuela egoera hori 
sostengatu. Gu eskaini ginen 
egoera horri irtenbide bat ema-
teko eta hala hasi ginen. Lehen 
pisua Usurbilen ireki genuen, 
beste bat Villabonan. Gaur 
egunera arte, asko hazi gara. 

 
Sorreratik gaur arte, nola eral-
datu da zuen lan jarduna?
M.H.: Hasi ginenean, adin 
txikiko etorkinen profila oso 
desberdina zen, gaur egun 
datozenekin alderatuta. Jende 
behartsua zen haien herrial-
deetan. Ordutik, asko eralda-
tu da profila. Gaur egun, el-
karteak hiru lan-ildo ditu: 
batetik, ate irekien baliabide 
bat, lokal bat, kale egoeran 
dauden 18-30 urte artekoak 
artatzeko; bigarrenik, Gipuz-
koa osoan zazpi etxebizitza 
ditugu; azkenik, laguntza es-
pezializatuko programa dugu. 
Azkeneko bi egitasmo horiek 
Foru Aldundiarekin hitzartu-
takoak dira. Futbol talde bat ere 
badugu. 

 
Bidelaguntza eskaintzen duzue.
A.M.: Bai, orientazioa, akon-
painamendua... Askotan da 
jakitea benetan zer nahi duten 
lortu, zer helbururekin datozen 
eta horretan akonpainatzea.
M.H.: Lortu nahi diren helbu-
ruak nahiko berdintsuak iza-
ten dira, azkenean, pertsona 
guztiok behar berak ditugu. 
Baina garrantzia handia ema-

ten diogu arlo administrati-
boari, etxebizitza arloari eta 
emozionalari geroz eta gehia-
go. Etxebizitza arazo larria 
bada, pentsa bazterketa egoe-
ra batean dagoen pertsona 
batentzat. Buruko gaixotasu-
nekin ere arazo asko izaten 
ari gara. Gazte asko ikusten 
ari gara kale egoeran egotea-
ren ondorioz nola erortzen ari 
diren eta hori penagarria da.
A.M.: Baliabide falta dago, 
itxarote zerrenda handiak 
daude… Gu behar horiek ar-
tatzen saiatzen gara, baina 
elkartetik haratago, benetan 
oztopo piloa dugu.
M.H.: Ilaran azkenak gara, 
gure erabiltzaileak beti dira 
azkenak. 

 
Era berean, errealitate hori guz-
tia ikusten lehenak zarete. Nola 
kudeatzen duzue hori?
A.M.: Nahi eta ezin. Garbi ego-
ten da zein den egin beharre-

ko bidea askotan, baina ozto-
poak oso handiak dira, admi-
nistratiboak normalean. 
Frustragarria da guretzat 
profesionalki eta haientzat, 
zer esanik ez. Itxaronaldian 
dauden bizitzak dira, etenga-
beko ezjakintasunean, tristea 
da. Askotan helarazten diegun 
mezua izaten da itxaron, izan 
pazientzia baina pazientziak 
bere muga du. Haiek dakite 
gero emozionalki horrek guz-
tiak zer eragin duen. Halere, 
gauza ederrak ere baditu ogi-
bide honek. Oztopoez ari gara, 
baina batzuetan horiek gain-
ditzen dira. Gauzak ondo ate-
ratzen direnean, gugana eto-
rritako pertsona batek zer 
nolako prozesu polita egin 
duen ikustea, denbora batera 
lanean edo ikasten, ondo dau-
dela esanez idazten digute-
nean, betegarria da, baita zer 
nolako harremanak sortzen 
diren ere.

M.H.: Aitortza handia jasotzen 
dugu erabiltzaileen partetik. 

 
Zer eraldatu behar dugu, zuen 
bidelaguntza errazteko?
M.H.: Oztopo burokratiko asko 
daude. Bigarrenik, arlo komu-
nitarioa ezinbestekoa da. Ezin 
da gizarte bat eraiki atzerrita-
rrak aintzakotzat hartu gabe 
eta hori egiten ari gara gizar-
te honetan. Laguntza eta ba-
liabide piloa jarri bai, baina 
“besteentzat”.

 
Horma hori oraindik hor dago 
ezta?
M.H.: Arlo komunitarioan zubi 
sendo bat eraiki beharko li-
tzateke.
A.M.: Asko falta zaigu oraindik, 
harrera herri izateko. Elkar 
hurbiltzeko lanak alde bieta-
koa izan behar du. Askotan 
zenbat kostatzen den, pertso-
na migranteak berak lehen 
pausoa ematea. Komunitateak 
parte handia du "etorri!" esa-
terakoan.

 
Korrikaren lekuko hartzearen 
bidez, zer irudikatu nahi duzue?
A.M.: Inor ez dela ilegala. He-
rri honetan bizi den oro dela 
herria, euskara. 
M.H.: Gure artera datozenen 
ikusgarritasun positiboa ema-
tea.

Santuenea K.E.-rekin eta Aztarrika Gazte Asanbladarekin partekatuko du Kolore Guztiak elkarteak lekuko hartzea.

"BEHAR HORIEK 
ARTATZEN 
SAIATZEN GARA, 
BAINA BENETAN, 
OZTOPO PILOA 
DUGU"

"EZIN DA GIZARTE 
BAT ERAIKI 
ATZERRITARRAK 
KONTUAN HARTU 
GABE ETA HORI 
EGITEN ARI GARA"

2026-03-20 NOAUA 13

KORRIKA



Arratsaldeko 16:30ak dira 
eta ikastolako txirrinak jo 
berri du, haur guztiek ziz-
tu bizian jaso dituzte euren 
gauzak motxilan eta korri-
ka irten dira sarrerara. Laia 
ere bai. Han daude hainbat 
guraso askariarekin zain, 
eta baita Nerea ere, Laiaren 
hezitzailea. Nerearekin 
batera, beste lau neska mu-
til daude bere zain, ez dira 
bere anai-arrebak, baina 
hala balira bezala. Etxera 
bidean abiatu dira seiak 
elkarrekin, ikastolan egin 
dutenari buruz hitz egiten. 
Hara iristean sartu, eta oi-
netakoak kentzeko agindu 
die guztiei Nereak, eskila-
rapean utzi dituzte, eta 
etxeko zapatilak jantzi. 

Beste sei oinetako pare 
daude bertan.

Lau urte ditu gure prota-
gonistak, Laiak, eta etxe han-
di batean bizi da beste hamar 
haurrekin eta hainbat hezi-
tzailerekin. Sei logela ditu 
etxeak, bikoitzak, bere gela-
kidea Elene da. Askaria es-
kuan duela, belardira irten 
da jolastera. Han daude bere 
kideak, anai-arrebak ez diren 
haiek. Pozik dabiltza jolasean, 
baloiarekin, Nerea hurbildu 
zaionean. Bisita duela esan 
dio. Baina “gaur ez da as-
teazkena”, pentsatu du Laiak. 
Asteazkenetan bere ama 
hurbiltzen da etxera, bi orduz 
berarekin egoteko. Nahiz eta, 
sarritan ahaztu egiten zaion 
amari. Berak, batzuetan, 

amarekin bizitzera joan nahi-
ko luke, baina besteetan 
arrotza egiten zaio hura, eta 
lorategian jolasten gustura-
go dagoela pentsatzen du. 
Nereari eskutik heldu eta 
etxera sartu da.

Bere logelara bidean, pen-
tsatzen doa: nola esan ama-
ri nahiago duela kanpora 
irten anai-arrebekin jolas-
tera berarekin egon baino?. 
Baina ez da hura gelan zain 
duena, bi emakume baizik. 
Garbiñe eta Nekane. Nereak 
azaldu dio, bi emakume 
hauek bera ezagutzera eto-
rri direla, eta agian, egunen 
batean haiekin bizitzera 
joan daitekeela. Laia nega-
rrez hasi da, garrasika: Nola 
joango da bera ezagutzen 

ez dituen norbaitzuekin 
bizitzera? Zergatik ezin du 
dagoen lekuan geratu, be-
tirako Elenerekin gelan? 
Garbiñek eta Nekanek, go-
xo-goxo azaldu diote, lehe-
nik eta behin, berarekin 
jolastera etorri direla eta ea 
etxea erakutsiko dioten. 
Laiak, lasaiago, eskutik eu-
tsi dio Nekaneri eta etxe 
osoan zehar bira bat egin 
dute hirurek elkarrekin. 
Bukaeran, bere leku gogo-
koena erakutsi die, Lorate-
gia, eta han, jolasean aritu 
dira denbora luzez. Joateko 
ordua iritsi denean, ea be-
rriz ere ikusi nahiko lituz-
keen galdetu die, Laiak 
momentu batez ausartu du: 
Nire ama haserretu egingo 
al da baizkoa esaten badut? 
Ez du erantzun.

Astebete pasa da, eta ikas-
tolatik irtetean Nerea dago 
Laiaren zain sarreran. Gaur-
koan gainontzeko kideak 
ez daude. Nekane eta Gar-
biñeren etxera joango di-
rela gogorarazi dio hezitzai-
leak. Laiak korapilo bat 
sentitu du eztarrian eta 
negarrez hasi da, ama da-
torkio berriz ere burura: 
nola esango dio beraien 
etxea ezagutzera joan dela? 
Bikotearen etxera iristean, 
han daude biak sarreran 
zain, txakur batekin: Txuri. 
Laia oso txakur zalea da. 
Gehien gustatu zaiona or-
dea, berea izango litzakeen 
logela da. Ohe handia, ikas-
teko mahaia, ipuinez josi-

"Zer nahi du Laiak?"
Iaz, 13 idazlan aurkeztu ziren Etumeta AEK euskaltegiak antolaturiko literatura lehiaketara. 
Larraitz Agirre Goiburuk idatzitako "Zer nahi du Laiak?" narrazioak eraman zuen lehen 
saria. Berarekin batera, aipamen bana jaso zuten Iñaki Agirresaroberen "Uxarrean" eta 
Mikel Muguruza Agirreren "Antzarak ilunabarrean" idazlanek. Aurtengo edizioa martxan 
dela aprobetxatuz, iazko lan saritua argitara emateko baimena eman digute. Lerrootan 
duzue Larraitz Agirre Goibururen lan saritua irakurgai.

"BERE LOGELARA 
BIDEAN, 
PENTSATZEN DOA: 
NOLA ESAN AMARI 
NAHIAGO DUELA 
KANPORA IRTEN 
ANAI-ARREBEKIN 
JOLASTERA, 
BERAREKIN EGON 
BAINO?"

Larraitz Agirre Goibururen idazlanak eraman zuen iazko lehiaketako sari nagusia. NOAUA

Argazkia iazko sari banaketa ekitaldikoa da. Partehartzaile guztiek oroigarri bana jasotzen dute.

OINARRIAK

Lanak
Hasteko, argi utzi nahi da ez 
dela inolako pertsona zein 
kolektiboren aurkako eduki 
iraingarririk onartuko. Bal-
dintza guztiak onartzea dakar 
parte hartzeak berak, lehen 
hau barne.

Parte hartu ahal izateko 
beharrezkoa da 18 urte beteak 
izatea lana bidaltzeko unean, 
eta Usurbilen erroldatua ego-
tea edota Etumeta AEK eus-
kaltegian matrikulatua.
Idazlanei dagokienez:
• Ipuin laburrak izango dira, 
650 hitz, gehienez.
• Times New Roman letran 
idatziak, 12 neurrian, espazio 
bikoitzarekin.
• Gai librean idatziko dira.
• Lanak aurrez argitaratu ga-
beak izango dira, baita lehia-
keta batera bidali gabeak ere.
• Euskaraz idatziak behar 
dute. Tokian tokiko hizkera 
ere erabili ahal izango da.

• Bi dokumentu bidaliko dira 
usurbil@aek.eus helbidera:
1. Dokumentua: Ipuina bera, 
marka identifikagarririk gabe, 
PDF formatuan. Artxiboaren 
izena ipuinaren izenburua 
bera izango da: “IZENBU-
RUA.PDF”.
2. Dokumentua: Parte har-
tzailearen datuak, hau da, 
izena, bi abizenak, jaiotze 
data, telefono zenbakia eta 
helbide elektronikoa, PDF 
formatuan. Artxiboaren ize-
na ipuinaren izenburuarekin 
berarekin identifikatuko da: 
“IZENBURUA.DATUAK.
PDF”.

Etumeta AEK arduratuko 
da epaimahaikideei lanak 
bidaltzeaz, identifika ez di-
tzaten, baita, epaia ebatzi 
ondoren, hura bere egilearen 
datuekin lotzeaz ere.

Epeak
Literatura lehiaketaren an-
tolaketa batzordeak epe 
hauek jarraituko ditu:

• Lanak bidaltzeko epea: 
Otsailaren 2tik apirilaren 
22ra arte, biak barne.
• Sari banaketan egingo da 
irabazlea publiko, irabazlea-
ri emailez jakinaraziko zaio 
aurretiaz.
• Sari banaketa ekainaren 
3an egingo da.

Epaimahaia
Epaimahaikideak hiru izan-
go dira, eta Etumeta AEK-k 
aukeratuko ditu. Haien era-
bakia aldaezina izango da. 
Irabazle bakarra egongo da, 
eta gehienez ere bi aipamen; 
bakoitzari diru saria eta oroi-
garria emango zaizkio. Epai-
mahaiak sariren bat eman 
gabe utzi dezake, merezita-
ko lanik ez dagoela erabaki-
ko balu.

Sariak
• Txapelduna: 150 euroko 
baliodun saskia.
• Aipamena(k): 70 euroko 
baliodun saskia(k).
• Parte hartzaile guztiak gon-
bidatuta egongo dira sari 
banaketara, eta oroigarri 
bana emango zaie.

Argitaratzea
Parte hartzaileek onartzen 
dute euren lanak argitaratu 
ahal izatea NOAUA! aldizka-
rian eta Etumeta AEKren sare 
sozialetan.

Literatura lehiaketa,  
Etumeta AEK 
euskaltegiaren eskutik
18 urtetik gorako usurbildarrek edota euskaltegiko ikasleek 
parte hartu ahalko dute deialdi honetan.

tako apalategia, mar-
gotzeko hainbat tresna 
eta garbi usaina daude. 
Han irakurtzen eta ma-
rrazten irudikatu du bere 
burua. Bere klaseko lagun 
minaren, Mirenen, logela 
dirudi, eta beti izan du 
inbidia. Hor biziko balitz, 
Miren bere etxera gonbi-
datuko luke askaltzera. 
Arratsalde amaieran, Gar-
biñek eta Nekanek ea han 
bizitzea gustatuko litzaio-
keen galdetu diote. Berriz 
ere eztarriko korapiloa 
itzuli da ordea: nola esan 
amari bere etxean baino 
hobeto usaintzen duela 
han? Ez du erantzun, bu-
rumakur joan da handik 
ezer esan gabe, Nereari 
eskutik helduta.

Asteazkena da gaur, be-
lardian dabil jolasean. 
Deiadar egin diote etxe 
barrutik Laiari, eta bai, 
gaur oroitzen da nor da-
torren bera ikustera. Ba-
rrura bidean, galdera bat 
darabil buruan: nola esan 
amari beste pertsona ba-
tzuekin bizitzera joan nahi 
duela? Amarekin askaltzen 
ari dela, Nereak erraztu 
dio bidea. Hark azaldu dio 
amari Laiak azken asteo-
tan bikote bat ezagutu 
duela, eta ez litzatekeela 
aukera txarra berak berriz 
zaindu ahal izan arte, 
haiekin bizitzera joatea. 
Amak, negar artean, gal-
dera egin dio, ea hori den 
berak nahi duena. Laiak 
ez du erantzun, buruma-
kur geratu da berriz ere. 
Amak, begietako malkoak 
lehortuz, berak asko mai-
te duela esan dio, baina 
orain ezin duela behar 
bezala zaindu, eta aukera 
ona iruditzen zaiola zo-
riontsu izango den etxe 
batera bizitzera joatea, 
baina amaz ez ahazteko 
eskatu dio. Laiak irribarre 
handi batekin erantzun 
dio, eta bere besoetara 
salto egin du, pozarren 
besarkatuz.

IMANOL UBEDA 
'Zerbait sartu zait begian' ikus-
kizuna spoken word-a, musika 
elektronikoa eta irudiak uztar-
tzen dituen antzezlan garaiki-
dea da. Hala irakurri dugu hor 
nonbait. Beste modu batean 
esanda, hitza, musika eta iru-
dia dira erreminta nagusiak.
Eta dena dramatizazio edo 
antzerki ukitu batekin lan-
duta dago. Kantutik asko du 
ikuskizunak, baina antzer-
kitik ere bai.  

Spoken word estiloa poesiare-
kin lotu izan da, eta hip-hop 
musika motarekin. Zure aurre-
ko emanaldian, 'Etxepare RAP' 
izenekoan, antzeko estiloak 

baliatzen zenituen, ezta? Ez da 
hain arrotza zure ibilbidean.
Ni bertso eskoletatik nator. 
Bertsolaritzatik asko edan 
dut eta bertsolaritzatik rap-a 
gertu sentitu izan dut beti, 
oinarrian hitza daukalako. 
Hitz errimatua. Rap zale 
izatetik, 'slam poesia' deitzen 

zaion horretara asko gertu-
ratu nintzen gero.  Beti txun-
ditu izan nau hitza bere 
soiltasunean entzun eta izan 
dezakeen indarrak. 

Eta hitzari musika eta 
irudia gehituz gero, orain-
dik eta indar handiagoa 
ematen zaiola iruditzen 

zait.  Urteotan horretan 
aritu naiz, bai. 

Musika elektronikoa zure de-
klamazioak egiteko baliatzen 
duzu, oinarri musikal gisa edo? 
Bai, hori da. Gai jakin batzuen 
inguruko testuak osatu nituen 
lehenbizi. Testu horientzako 
musika behar nuen, oinarri 
horren gainean deklamatu 
ahal izateko; esan beharrekoa 
esan ahal izateko. Julen Idi-
gorasek kantu bakoitzaren 
neurrira konposatu du mu-
sika eta ikuskizunetan hortxe 
aritzen naiz, musikaren gai-
nean errezitatzen. 

“Umorez eta irmotasunez, ga-
rai hauek kantatzera eta kon-
tatzera datorren jendaurrekoa 
da Zerbait sartu zait begian”. 
Garaiak ez dira ordea, bereziki 
umoretsuak. Ahalegin berezia 
egin behar izan al duzu gidoia-
ri forma eman ahal izateko?
Umorea baikortasunarekin 
lotzen dut nik, baina egia da 
egungo testuinguruak ez-
kortasunera jotzeko aukera 
asko eskaintzen dizkigula. 
Hala ere, uste dut bizitzaren 
aurrean izan beharreko ja-
rrera bat badela, irmotasu-
narekin eta baikortasunare-
kin batera. Beste mundu hobe 
bat lortzeko ere, su hori 
piztuta izatea inportantea 
da. Alde horretatik uste dut 
umorea ezinbesteko tresna 
bat dela egunerokotasunari 
erantzuteko eta norbere bu-
ruari barre egiten jakiteko 
ere. Ez da ariketa erraza. 
Baina nik behintzat, horrela 
ulertzen dut sorkuntza eta 
horrela ulertzen dut bizitza 
bera ere bai.

Tematikari dagokionez, bizi-
moduaren abiadura, naturare-
kiko deskonexioa, zoriontasu-
naren bilaketa amaigabea, 
maskulinitatea eta euskara 
hartu dituzu hizpide. 
Bost atal nagusi ditu. Aurre-
nekoan, gaur egun denbora 
nola kudeatzen dugun, den-
boraren esklabu nola bihur-
tu garen,... horren inguruko 

Imanol Epelderen ikuskizunak hitza, musika eta irudia uztartzen ditu. "Eta dena, antzerki ukitu batekin landua".

"Umorea ezinbesteko tresna 
bat da egunerokotasunari 
aurre egiteko"
IMANOL EPELDE 'ZERBAIT SARTU ZAIT BEGIAN' IKUSKIZUNEKO EGILEA ETA ANTZEZLEA

Geuretik Sortuak egitasmoari esker, Imanol Epelde zarauztarrak sormen egonaldi bat egin zuen 
iaz Ajangizen eta Muxikan (Bizkaia). Orduan landutakoaren emaitza da 'Zerbait sartu zait begian' 
ikuskizuna. Martxoaren 26an Sutegin ikus ahal izango dugu, Korrika Batzordearen eskutik.

"TESTUAK OSATU 
NITUEN LEHENBIZI. 
ETA TESTUAK 
DEKLAMATZEKO, 
MUSIKA BEHAR 
NUEN"

"BERTSOLARITZATIK 
RAP-A GERTU 
SENTITU IZAN         
DUT BETI, 
OINARRIAN HITZA 
DAUKALAKO"

hausnarketa batzuk egin 
ditut. 

Bigarren atalean, naturare-
kiko daukagun deskonexio 
kasik absolutuaz hitz egiten 
dut. Gero eta urbanizatuago 
gaude, gero eta errepide gehia-
go ditugu, gero eta hormigoi 
gehiago bazterretan... eta 
deskonexio horrek gure esen-
tzian eragina du, gu naturatik 
gatozelako. 

Hirugarrenean, zorionta-
sunaren bilaketa amaigabean 
erreparatu dut. Kontsumo 
tentazioz betetako apalategiez 
inguratuta bizi gara, erosteak 
zoriontasuna ematen digula 
saldu digute, eta horren in-
guruko hausnarketa batzuk 
egin nahi izan ditut. 

Laugarrena maskulinita-
teari buruzkoa da, eta akaso 
hori izan da sortzen gehien 
kostatu zaidana. 

Azken atalean berriz, hiz-
kuntzari buruzko gogoetak 
egiten ditut. Garai aldakor 
eta azeleratu hauetan, iden-
titatea zein nortasuna defi-
nitzea gero eta zailagoa den 
honetan, niri hizkuntzak 
horretan egundoko laguntza 
ematen dit. Ezinbesteko ain-
gura zait euskara, nor izateko 
gizabanako gisa, eta kolekti-
bo bezala ere bai. 

'Zerbait sartu zait begian' ikus-
kizuna eskainiko duzu martxoa-
ren 26an Sutegin. Korrika iga-
ro eta biharamunean. Aretoa 
ezaguna egingo zaizu. Zure saioa 
egiteko toki aproposa da, ezta?
Usurbil plaza berezia da ni-
retzako. Ama nuen usurbil-
darra, Santuenea auzokoa. 
Familia handia daukat Usur-
bilen, beraz, etxean bezala 
sentitzen naiz bertan. Sute-
giko auditorioari dagokionez, 

pare-pareko agertokia irudi-
tzen zait, goxoa eta bildua, 
publikoa gertu sentitzeko 
modukoa. 

Usurbilek niretzat esan nahi 
duen guztia kontuan hartuta, 
kariño handiz antzeztuko du-
dan eguna izango da martxoa-
ren 26koa, zalantzarik gabe. 
Gogotsu nago. Une honetan,  
agendan dudan plazarik be-
reziena izango da. Eta pertso-
nalena ere bai. 

"Umorea baikortasunarekin lotzen dut baina egia da testuinguruak ezkortasunera jotzeko aukera asko eskaintzen dizkigula".

"USURBILGOA 
PLAZA BEREZIA DA 
NIRETZAT. AMA 
SANTUENEKOA 
NUEN. GOGOTSU 
ARITUKO NAIZ 
MARTXOAREN 
26AN SUTEGIN"

Bizimoduaren abiadura, 
naturarekiko deskonexioa, 
zoriontasunaren bilaketa 
amaigabea, maskulinitatea 
eta euskara umorez nahas-
ten ditu, publikoa hunkituz 
eta hausnarrera eramanez... 
Eszenan artista bakarra, 
irudiez eta musikaz lagun-
duta. 

Martxoak 26 osteguna
• 19:00etan, Sutegin. 
• Oholtzan: Imanol Epelde.
• Sarrerak: 6 euro, usurbil-
kultura.eus plataforman.

• Antolatzaileak: Usurbilgo 
Korrika Batzordea, Udala.
• Sinopsia: "Bagara, baina 
ez dakigu oso ondo nor. 
Identitatea eraikitzea ez da 
erraza mundu azeleratu eta 
globalizatuan.

Bagaude, baina ez dakigu 
oso ondo non. Hemen eta 
edonon egon gaitezke aldi 
berean.

Bagoaz, baina ez dakigu 
oso ondo nora. Ez norbana-
ko bezala, ez herri bezala.

Garai aldakor hauek bi-
zitzeko modua da asmatu 

ezin duguna. Umorez eta 
irmotasunez, garai hauek 
kantatzera eta kontatzera 

datorren jendaurrekoa da 
Zerbait sartu zait begian 
ikuskizuna".

Martxoaren 26an Sutegin,                
'Zerbait sartu zait begian' ikuskizuna 

Sarrerak usurbilkultura.eus webgunean eskuratu daitezke.

PIL-PILEAN

ARITZ LASARTE
Bisita gidatu erakargarri askoa 
prestatu dute 650 Usurbil Bizi 
herri egitasmoko kideek mar-
txoaren 28rako; Usurbilgo 
sagarrarekin egindako sagar-
do berria dastatzeko hitzor-
duan parte hartzeko aukera 
izango da hilaren 28an, goi-
zeko 10:00etan Sagardoaren 
plazatik abiatuko den ibilal-
dian. Albiste honi atxikitako 
argazkian dituzue ekoizpen 
lan horretan parte hartzen ari 
diren herrikideak. Guztira, 
2.500 bat litro ekoitzi dituzte, 
3.000 bat botila betetzeko lain 
izan dute. Iazko Sagardo Egu-
naren ondotik jasotako pro-
posamenaren harira, hutsetik 
sagarretik sagardorako bidea 
egiten murgildu ziren. Eremua 

garbitu abuztuan eta gero, 
"eroritako sagar txikia kendu 
genuen irailean". Eroritako 
sagar berria jaso zuten ondo-
ren, "zuhaitzak astinduz har-
tutakoak". Hiruzpalau saioen 
ostean, sagar zakuak egiteari 
ekin zioten. "Aialde Berrira 
saldu genuen, sosak lortzeko".

Zer nolako sagardo berria 
ekoitzi duten galdetuta, das-

taketarako barrikotea antola-
tu zuten elkartean, baina goi-
zegi, "kanpoko sagardotegie-
tatik ekarritako botilekin. Gero, 
jada, hemengoa probatzen 
joan ginen. 50 bat litroko ba-
rrika batzuk genituen proba-
tzeko. Horiek pattalxeago 
etorri dira baina gainerakoe-
kin oso gustura gaude". Gus-
tura bai emaitzarekin, baita 

eginiko ibilbide osoarekin ere. 
"Aukera ederra izan da ikas-
teko eta aitzakia ere afari bat 
baino gehiago egiteko". Trans-
misio ariketa bat ere izan da. 
Sagardotegietatik kanpo, ba-
dira herrian edari hau ekoizten 
dutenak. Iraganean gehiago 
ziren, halere, etxerako ekoiz-
pen lan horretan aritzen zire-
nak. Baina errelebo faltak 
gutxiarazi du auzolan horretan 
jardundakoen kopurua. Kasu 
honetan, ordea, haria etetea 
saihesten ari dira Arratzain 
aldean, Sagardo Eguneko par-
te hartzaileen eta herrikide 
gehiagoren artean. "Inoiz iku-
si gabeko prozesua izan da, 
polita. Asko ikasi dugu". 

Etxean bezala
Prozesu honetan, bidelagun 
izan dituzte Arratzaingoak ere. 
Eskerrak helarazi nahi dizkie-
te. Izan ere, "guztia jarri digu-
te; haien jakintza, tresneria... 
Etxeko atea ireki digute, ba-
rru-barruraino sartzen utzi. 
Etxean bezala sentiarazi gai-
tuzte. Oso jende jatorra da". 
Horrekin batera, esperientzia 
honek talde barruan harre-
mantzeko ere balio izan diela 
gaineratu digute. 

Egindako lana jendaurrean 
hilaren 28ko bisita gidatu bi-
dez erakusteari buruzko iritziaz 
galdetu diegu. "Sagardoa ez 
da edari soila, gure kulturaren 
parte da eta hala ulertuz, ha-
lako ekimenak antolatzea ondo 
dago. Asko ikasi daiteke". Gai-
neratu digutenez, "interesdu-
nak etorriko dira eta, agian, 
hurrengo urtean laguntzarako 
esku gehiago izan ditzakegu". 
Izan ere, hurrengo kanpaina-
ra begira ere badira. "Datorren 
urteko Sagardo Egunean pos-
tua jartzeko ilusioz gara. Guk 
egindako sagardoa herrira 
eramatea, oso polita litzateke", 
iragarri dute. Izenik ez dute 
ekoizle gisa, hautaketa proze-
suan direla jakinarazi digute. 
Haien lana ezagutzeko auke-
ra izango da hilaren 28ko bi-
sita gidatuan. Izena dagoene-
ko 650usurbilbizi.eus atarian 
eman dezakezue.

Sagardoa ekoizten aritutako herrikide taldea. Hilaren 28ko bisita gidatuan zer ikasia izango da haien eskutik.

Auzolanean egindako 
sagardo berria   
dastatzeko eguna iritsi da
Auzolanean herriko sagarrarekin ekoitzitako sagardo berria dastatzeko bisita gidatua antolatu du 
650 Usurbil Bizi herri egitasmoak, martxoaren 28rako. Ondoko irudiko gazte taldea aritu da 
ekoizpen lanetan.

"GUZTIA JARRI 
DIGUTE; JAKINTZA, 
TRESNERIA... 
ETXEAN BEZALA 
SENTIARAZI 
GAITUZTE"

"AUKERA EDERRA 
IZAN DA IKASTEKO 
ETA AITZAKIA 
EDERRA ERE,    
AFARI BAT BAINO 
GEHIAGO EGITEKO"



Begiristainek 2023-2024 den-
boralditik darama taldeko 
bigarren entrenatzaile izaten, 
Imanol Alvarezen agindueta-
ra, baina Alvarezek denboral-
di bukaeran taldearen zuzen-
daritza utziko du, eta Begiris-
tainek hartuko du haren kar-

gua. Denboraldiaren amaieran 
izango da aldaketa. 

Gaur egun, bigarren entre-
natzaile izateaz gain, Zilarrez-
ko mailan aritzen den taldeko 
entrenatzailea da, eta harro-
biarekin koordinatzaile lanak 
egiten ditu. 

Lehen urratsak Usurbilen
Begiristainek Usurbilen hasi 
zuen eskubaloiko ibilbidea, 
jokalari gisa. Martin Larraña-
gak entrenatzaile lanak egite-
ko esan zion, eta ondorioz, 
Usurbil, Zarautz, Bidasoa, eta 
Bera Beran aritu da entrena-
tzaile lanetan. “Badakit erron-
ka oso handia dela, talde ho-
nek eta klub honek asko es-
katuko didatela, baina dena 
emateko prest nago, ziur nago 
lanaren bidez emaitzak iritsi-
ko direla”, adierazi zien heda-
bideei aurkezpen agerraldian. 

Tati Garmendia klubeko 
Eskubaloi ataleko arduradu-
naren esanetan, “aukera kon-
tinuista bat da, hiru denbo-
raldi hauetan Imanolen on-
doan egon den eta dagoen 
pertsona bat, kluba eta taldea 
ezagutzen dituena eta azken 
arrakasten parte dena”.

Jon Begiristain bigarren entrenatzaile izan da azken urteotan. ARGAZKIA: BERA BERA.

"ERRONKA HANDIA 
IZANGO DA BAINA 
DENA EMATEKO 
PREST NAGO" 
JON BEGIRISTAIN

Jon Begiristain, Bera 
Berako entrenatzaile
Jon Begiristain Agirrek (Urdaiaga, 1985) hurrengo bi 
denboraldietarako sinatu du Super Amara Bera Bera eskubaloi 
taldeko lehenengo entrenatzailea izateko. 

Uxue Trail 
berriturako 
izen-ematea 
zabalik
Iaz eginiko bosgarren edizioa-
ren ondotik, berritua dator 6. 
Uxue Trail Mendi Lasterketa 
Solidarioa. Kiroltasuna eta el-
kartasuna uztartzen dituen 
ekimenaren antolatzaileek fin-
katu dute datorren ediziorako 
hitzordua; ekainaren 14an egin-
go da lasterketa, igande goizez. 

Dagoeneko izen-emateko 
epealdia ere ireki dutela eman 
dute aditzera. Inskripzioak kro-
noak.com atarian bidera dai-
tezke. Hemen datoz aldaketak. 
Izan ere, edizio berritua izango 
da aurtengo Uxue Trail Mendi 
Lasterketa Solidarioarena. 

Berritasunak
Sare sozialen bidez berri eman 
dutenez, ibilbide bakarra osa-
tu ahalko da Andatzan barre-
na, 12 kilometrokoa, baina bi 
moduan parte hartu ahalko 
da; bakarka edo binaka. Horrez 
gain, aurreko edizioetan be-
zalaxe, Uxue Paseoarekin bat 
egiteko aukera ere izango da; 
hau da, oinez 5,5 kilometroko 
ibilbidea osatzekoa. 

Lasterketan 18 urtetik gora-
koek parte hartu ahalko dute, 
15 urtetik gorakoek ere bai, 
gurasoen baimena aurkeztuz 
gero. Uxue Paseoan edozein 
adin tarteetakoak irten ahalko 
dira.

Sariei dagokienean, banaka-
ko lasterketan hiruna emaku-
mezko eta gizonezko sarituko 
dituzte. Binaka parte harturikoen 
artean, helmugaraturiko lehe-
nengo gizonez nahiz emaku-
meez osaturiko bikote bana eta 
lehenengo bikote mistoa ere 
sarituko dute.

Badakigu noiz hasiko den, ezin 
jakin, ordea, noiz amaituko den. 
Estreinako edizioan, 40 ordu 
pasatxo iraun zuen hitzorduak, 
ea bigarren edizio honetan zer 
gertatzen den. Martxoaren 28ko 
asteburuan jokatuko da (hilaren 
28an, goizeko 8:00etan auzoko 
frontoitik hasita) 2. Ibai-Ondo 
Backyard erronka Santuenean. 
Iazko ibilbide bera izango du 
datorren edizioak ere. Santue-

nea, Atallu eta Txokoalde lotu-
ko ditu erriberatik barrena. 
Parte hartzaileek orduero 6,7 
kilometroko ibilbide hori osatu 
beharko dute, norberak nahi 
duen erritmoan; horren arabe-
ra, Santueneko frontoian ego-
kitua izango duten gunean 
atseden hartzeko denbora 
gehiago edo gutxiago izango 
dute. 60 minutu horiek gaindi-
tu edo bakoitzak proba amai-

tutzat eman ahala joango dira 
murrizten erronkako partaideak. 

Parte hartzaileentzako dor-
tsalak martxoaren 27an bana-
tuko dituzte antolatzaileek 
18:00-20:00 artean, nahiz hila-
ren 28an, goizeko 6:00etatik 
aurrera, proba hasi arte. Gogoan 
izan, izen-ematea ireki bezain 
laster osatu zela gehienezko 
parte hartzaile kopurua.

Xehetasun gehiago datorren 
aldizkarian nahiz ibaiondo-
backyard.eus atarian jaso ahal-
ko duzue.

2. Ibai-Ondo Backyard abiatzear da

Zorion itzazu senitartekoak eta lagunak 
orrialde honetan:

Posta elektronikoa 
Mezua bidali erredakzioa@noaua.
eus helbidera, eta idatzi: 
izen-abizenak, urtebetetze-eguna 
eta nahi duzun testua.

Bulegoa
Etor zaitez gure bulegora edo 
telefonoz deitu: 943 360 321.

Oharra: 
Asteleheneko 17:00ak arte 
jasotako zorion-agurrak bakarrik 
iragarriko ditugu.

Urte askotarako!
HILDAKOEN BERRI EMATEKO: 
943 360 321 edo erredakzioa@noaua.eus

 Asteleheneko 17:00ak arte jasotakoak emango ditugu argitara. 
Gainontzekoak, hurrengo asteko astekarian.

ETXEBIZITZAK
ALOKAIRUAN
Usurbilen edo inguruetan alokairuan 
gela edo etxe txiki baten bila nabil. 
Pertsona bakarra eta diru sarrera 
finkoekin. 943498917 (9:30-13:30). 

25 urteko gazte bat naiz eta inguru-
ko enpresa batean lanean nago. 
Logela bat alokatu nahiko nuke. 
647594529 

Gela edo apartamentu txiki bat alo-
katu nahi dut. 24 urte, Isaac. 
673607486.

Alokairuan hartzeko etxe edo logela 
baten bila nabil. 618 773 004. 

10 urte Usurbilen alokairuan bizi den 
familia bat gara. Alokatzeko etxeren 
bat baduzu deitu: 68865344. 

Etxebizitza bila dabilen familia gara. 
688 653 441. 

GARAJEAK
SALMENTA, GARAJEAK

Garajea salgai Etxealdian. 14 metro 
koadro. 685707278 

Garaje itxia salgai herri sarreran. 646 
601 947 (18:00etatik aurrera).

LANPOSTUAK
LAN ESKAINTZAK
Aginaga sagardotegian asteburue-
tarako zerbitzari bila gabiltza: 943 
37 06 68 / info@aginagahotela.
com 

Andatza taberna sukaldari laguntzai-
le bila dabil. 627841927. 

LANPOSTUAK
LAN ESKAERAK 
Garbiketa lanak, haur zein pertsona 
helduen zaintza lanetan aritzeko lan 
bila dabilen neska bat naiz. 604302785 

Garbiketa arloan edo pertsona hel-
duak zaintzeko prest. Titulu sozio-
sanitarioa daukat. 627879720.

Externa zein interna bezala lan egi-
teko prest. Edo garbiketa lanak 
egiteko. 676 282 206.

Sukaldeko laguntzaile lanetan edo 
pertsona helduak zaintzeko lan bila 
nabil. 688676540 

Orduka eta egunez, adineko per-
tsonak zaintzeko edo garbiketa 
lanak egiteko prest: 747 446 091.

Pertsonen zaintza edo garbiketa 
lanetan aritzeko prest. Titulua dut. 
645 067 560.

Lan bila nabil ume zaintzarako edo 
eskolako lan esfortzurako. Haurren 
aisialdirako hezitzailea naiz eta 
esperientzia handia dut. 688699986 

Orduka aritzeko lan bila nabil. Gar-
biketa lanak edo pertsonen zaintza 
aritzeko prestutasuna. Harremane-
tarako: 623443766 

BESTELAKOAK
Reiki saioak eskaintzen ditut. Ha-
rremanetarako:677086147. 

Klase partikularrak emateko prest 
DBH 1-3 arteko nahiz LH-ko ikasleei. 
628 57 28 04. 

Bigarren eskuko furgoneta edo kom-
bi baten bila gabiltza. Harremane-
tarako: 626419583 

MERKATU TXIKIA

NOAUA!KO BULEGOTIK PASA

ERREDAKZIOA@NOAUA.EUS 

943 360 321

• Asteleheneko 12:00ak arte jasotako 
iragarkiak bakarrik iragarriko ditugu. 

• Iragarki berriak sartu ahala, zaharrak 
ezabatuko ditugu.

• NOAUAk ez du argitaratzen diren 
iragarkien ondorioz sor daitezkeen 
operazioen erantzukizunik.

IRAGARKIA JARTZEKO:

Modesta Garcia Gallardo
Martxoaren 13an hil zen, 
88 urterekin.

Udala		    943 371 951
Atez ateko bulegoa	   900 776 776
Udaltzaingoa	   943 361 112
Egurtzegi		    943 300 563
Gizarte Zerbitzuak	   943 377 110
Bake Epaitegia	   943 372 336
Oiardo Kiroldegia	   943 372 498
Sutegi Udal Liburutegia    943 360 692
Potxoenea		    943 371 999
Kzgunea		    943 023 684
Zumarte Musika Eskola    943 371 594
Etumeta AEK euskaltegia 607 609 379
Emakumeen Etxea            943 377 112

Gure Pakea Egoitza 	   688 836 728
Gure Elkartea Egoitza	  686 554 145
Arrate Zahar Egoitza	  692 898 492
Salbatore Parrokia 	  943 361 239
Korreos - posta zerbitzua 943 362 894
Anbulategia		  943 362 013
Amenabar botika 	  943 376 076
Iturralde botika	  943 363 395
DYA		   943 464 622
Gurutze Gorria	  943 272 222
Emergentziak	                112
Genero-indarkeria, arreta             016
Gonzalez Ehorztetxea	  943 362 163

TELEFONO INTERESGARRIAK

HILDAKOAK

Ekainaren 27an ospatuko du 
50. urtemuga. Bazkarirako zen-
bat izango diren jakiteko aurre 
izen-emateko epea ireki dute. 
Izen-emate ofizialera heltzeko 
ezinbesteko tramitea izango da 
hori, Usurbil F.T.-ren sare so-
zialetan bideratu beharko dena.

Kirol Astea
Martxoaren 30ean hasi eta 
apirilaren 2ra arte iraungo du. 
Izen-ematea helbide honetan 

bideratu ahalko da: https://
f o r m s . g l e / N q M 2 u 3 1 W -
7PAzs9G48 . Bertan duzue 
ordainketak egin beharreko 
kontu zenbakia ere.

Erreleboa zuzendaritzan
Egungo taldeak bere ibilbidea 
amaitzea erabaki du eta erre-
leborako deia egin dute. Mar-
txoaren 27ra arteko epealdia 
finkatu dute, Usurbil F.T.-re-
kin hartuemanetan jartzeko.

Usurbil F.T.-ren hainbat deialdi 

AGENDA
 EMAIGUZUE ZUEN EKITALDIEN BERRI ASTELEHEN EGUERDIA BAINO LEHEN. Tel.: 943 360 321 / erredakzioa@noaua.eus

LARUNBATA 21

USURBIL Bisita gidatua: 
Museo Irekia eta Salbatore 
elizara bisita 
Bisita hau erdaraz egingo da. 
Erreserbak: 650usurbilbizi.eus                          
11:00 Mikel Laboa plazan.

ASTEARTEA 24

USURBIL Haur eskola 
partzuergoan sartzeari 
buruzko informazio bilera
18:00 Sutegiko auditorioan.

OSTEGUNA 26

USURBIL Lur Kortaren ipuin 
kontaketa saioa
3-5 urtekoei zuzendua.                
18:00 Sutegi udal liburutegian.

USURBIL Imanol Epelderen 
"Zerbait sartu zait begian"
Spoken word-a, musika 
elektronikoa eta irudiak uztartzen 
dituen performance garaikidea.                          
19:00 Sutegi auditorioan.

LARUNBATA 28

USURBIL Bisita gidatua: 
'Usurbilgo sagardo kultura'
Erreserbak: 650usurbilbizi.eus                          
10:00 Sagardoaren eskulturatik 
abiatuta (Bordaberri kalea).         

Ostegun honetan, martxoak 
19, Sutegi udal liburutegia 
itxita egongo da. Biharamu-
nean, martxoaren 20an ostiral 
goizez irekiko dute soilik, 
10:00etatik 13:00era. Martxoa-
ren 21ean ordea, larunbatez, 
liburutegia itxita egongo da.

Lur Korta ipuin kontalaria
Martxoaren 26an osteguna,  
Lur Korta ipuin kontalaria 

Sutegi udal liburutegian ari-
tuko da. 

Emanaldia 3-5 urtekoentzat 
(eta haien guraso edo zain-
tzaileentzat) antolatuta dago 
eta  45 minutuko iraupena 
izango du.  Saioa arratsaldeko 
18:00etan hasiko da. 

Aurreko astean aitortu zigun 
moduan, "nik ipuina antzez-
tu egiten dut, eta horrek ere 
erakartzen du".

Lur Korta ipuin kontalaria martxoaren 26an arituko da udal liburutegian.

Martxoaren 19an eta 
21ean, liburutegia itxita 

Bisita 
gidatuak
Martxoak 21, larunbata
11:00-12:45 Museo 
Irekia eta Salbatore 
eliza (erdaraz).

Martxoak 28, larunbata
10:00 'Usurbilgo sa-
gardo kultura' (eus-
karaz). Sagardoaren 
eskulturatik abiatuko 
da.

Informazioa, 
erreserbak:
650usurbilbizi.eus.

Eskolarteko 
Txapelketa, 
kanporaketa
Bat-bateko txapelke-
tan, 14-18 urte bitar-
teko gazteek parte 
hartu ahal izango 
dute. Martxoaren 
27an ostirala, arra-
tsaldeko 19:00etan, 
Aitzaga elkartean. 
Informazio gehiago: 
www.bertsozale.eus

Kantu-jira
Martxoaren 28an 
larunbata, Mikel La-
boa plazatik abiatu-
ko da kantu-jira eta 
herrian zehar kanta-
ri ibiliko dira.

Antzerki tailerra LH3, 4, 5 eta 6 
mailakoentzat
Belmonte auzo elkarteak antolatu du datorren udabe-
rri parteko oporraldirako. Apirilaren 7tik 10era izango 
dira saiook, goizero, 11:00-12:30 artean, Kalezarko 
Pelaioenean. LH 3, 4, 5 eta 6 mailetakoei zuzendua 
egongo da tailerra. Izena 20 euroren truke eman ahal-
ko da martxoaren 31 baino lehen, helbide honetan: 
ixabel.agirresarobe@gmail.com

